Ibiro bishinzwe ikoreshwa ry'indimi
Uburyo bwo gutanga ikirego cyerekeye ikoreshwa ry'indimi

lyi nyandiko isobanura uburyo utanga ikirego ashobora gukoresha mu gutangaza uko urukiko rw’ibanze
rwananiwe gutanga umusemuzi cyangwa gutanga ubundi bufasha mu by'indimi mu gikorwa icyo ari cyo
cyose kijyanye n'urukiko. Urega ashobora gutanga ikirego kijyanye n'ikibazo icyo ari cyo cyose
cy'ikoreshwa ry'indimi kijyanye n'uko utanga ikirego yavuganye n'Urukiko rw'ubutabera rwa Kentucky.
Ukwiye kumenya ko gutanga ikirego cy'ikoreshwa ry'indimi bitagize aho bihuriye no kujuririra urubanza
cyangwa icyemezo cy'urukiko. Bisabwe n'uwatanze ikirego, Ibiro bishinzwe ikoreshwa ry'indimi bitanga
serivisi z'ikoreshwa ry'indimi ziboneye, harimo kubona umusemuzi kugira ngo afashe uwatanze ikirego
mu nzira yose yo kucyumvikanisha.

1. Gutangiza ikirego. Umuntu ashobora gutanga ikirego akoze kimwe mu bikorwa bikurikira:

¢ Ikirego gishobora gutangirwa ku muyoboro wa interineti ugitanga yuzuza ifishi iboneka kuri uwo
muyoboro.

¢ Utanga ikirego ashobora kugitangira kuri telefone ahamagaye 502-573-2350 maze agasaba ko
bamuhuza n’lbiro bishinzwe ikoreshwa ry'indimi. Uhagarariye Ibiro bishinzwe ikoreshwa ry'indimi mu
rukiko avugana n'uwatanze ikirego ubwe kandi agafata amakuru ya ngombwa kugira ngo atangize inzira
y'ikirego.

¢ Utanga ikirego ashobora kugitanga mu nyandiko yohereje ibaruwa ikubiyemo ikirego kuri aderesi
ikurikira:

Administrative Office of the Courts
Attention: Office of Language Access
1001 Vandalay Drive

Frankfort, KY 40601

2. Kwakira ikirego. Ibiro bishinzwe ikoreshwa ry'indimi bisuzuma ikirego maze bikabaza amakuru yose
y'ingenzi y’uwatanze ikirego. lyo ikirego cyakiriwe bwa mbere, bikagaragara ko gifite ishingiro, Ibiro
bishinzwe ikoreshwa ry'indimi biha uwatanze ikirego nomero igaragaza ko cyakiriwe kugira ngo
agikurikirane anamenye aho dosiye igeze. Icyakora, iyo bigaragaye ko ikirego nta shingiro gifite mu gihe
cyakirirwaga bwa mbere, Ibiro bishinzwe ikoreshwa ry'indimi ntibyakira icyo kirego kandi bimenyesha
uwagitanze ko nta kindi kizakorwa kuri cyo.

3. Kwemera ikirego. Keretse hari ibirego byihutirwa, lbiro bishinzwe ikoreshwa ry'indimi byemera ko
byakiriye ikirego cy'uwagitanze mu gihe kitarenze iminsi 10 y'akazi. Ibiro bishinzwe ikoreshwa ry'indimi
binashobora gusaba uwatanze ikirego andi makuru y’inyongera cyangwa ibyangombwa bindi mu gihe
ikirego cyemerwaga kugira ngo hakorwe iperereza risesuye kuri icyo kirego. Mu gihe ari ikirego gisaba
gukemurwa ku buryo bwihutirwa (urug.: ikirego kijyanye n'iburanisha riteganyijwe mbere y'uko iminsi
y'akazi 10 irangira), Ibiro bishinzwe ikoreshwa ry'indimi bikora kugira ngo byihutishe ubwakirwe
bw’ikirego no gukora iperereza kuri cyo mu rwego rwo gukuraho inzitizi zose mu gihe gikwiye.

4. Kumenyesha urukiko rw’ibanze. Hamaze kwakirwa amakuru yose yasabwe ndetse/cyangwa
inyandiko zasabwe, Ibiro bishinzwe ikoreshwa ry'indimi bimenyesha urukiko rw'ibanze ahakekwa kuba
harakorewe icyaha kandi ko ikirego cyakiriwe. Ibisobanuro bya ngombwa byose bijyanye n'ikirego
byongerwa mu nyandiko imenyesha. Menya ko ibirego byose bijyanye n'umukozi cyangwa uwahawe
ikiraka n'lbiro bishinzwe ikoreshwa ry'indimi bizakemurwa hakurikijwe amabwiriza yo guhana abakozi
bakorera ikigo yashyizweho n'lbiro by'ubuyobozi bw'urukiko rwa Kentucky.

5. Gukora iperereza ku kirego. Ibiro bishinzwe ikoreshwa ry'indimi ritangiza iperereza ry’ibivugwa mu
kirego mu gihe kitarenze iminsi 10 y'akazi nyuma yo kumenyesha urukiko rw’lbanze ko ikirego cyakiriwe.
Nubwo igikorwa cy'iperereza gitandukanye hashingiwe ku bisobanuro bya buri kirego, ibindi ibikorwa
bishoboka birimo kubaza abarebana n’ikirego bose, harimo abacamanza, abanditsi b'urukiko
n'abasemuzi no kwakira inyandiko-mvugo z'amakuru yose yakusanyijwe mu gihe interiviyu yakorwaga.

6. Gushaka igisubizo cy’ikirego. Nyuma y'iperereza, Ibiro bishinzwe ikoreshwa ry'indimi bishyikiriza
urukiko imyanzuro yafatwa kugira ngo rukemure ibivugwa mu kirego, cyangwa bikagira inama urukiko
ko ikirego nta shingiro gifite. Urukiko rusabwa gutanga raporo y'aho ibintu bigeze rukayishyikiriza Ibiro
bishinzwe ikoreshwa ry'indimi mu gihe kitarenze iminsi 10 y'akazi nyuma yo guhabwa imyanzuro
yafashwe. Urukiko rutubahirije ubu buryo bwo gutanga ibirego cyangwa ntirufate umwanzuro ukwiye
mu gihe gikwiye bishobora gutuma hatangwa ikirego muri Komisiyo ngenzuramikorere y'abacamanza.

7. Kumenyesha Uwatanze ikirego. Ibiro bishinzwe ikoreshwa ry'indimi bimenyesha uwatanze ikirego mu
gihe cy’iminsi itarenze 10 y'akazi nyuma yo kwakira raporo y'aho ibintu bigeze kugira ngo hasobanurwe
mu buryo burambuye ibikorwa urukiko rw’ibanze rwashyira mu ngiro bifatwa nk'uburyo bwo gukemura
ikirego.

8. Ububiko no kugerwaho na rubanda. Ibiro bishinzwe ikoreshwa ry'indimi bizaba bifite ububiko
bw'ibirego n'uburyo bwakoreshejwe mu kubikemura kandi bigashyirwa ku mugaragaro aho buri wese
yabihabwa mu gihe yaramuka abisabye.

9. Ibibujijwe mu kwihorera. "Nta wakiriye ikirego cyangwa undi muntu ugomba gutera ubwoba,
gukanga, guhatira cyangwa kuvangura umuntu uwo ari we wese ku mpamvu zo kubangamira
uburenganzira cyangwa uburenganzira bwihariye ubwo ari bwo bwose buvugwa mu [Mutwe wa VI],
cyangwa kubera ko yatanze ikirego, ubuhamya, ubufasha, cyangwa yitabiriye mu buryo ubwo ari bwo
bwose mu iperereza, ibikorwa by'urukiko cyangwa iburanisha hakurikijwe ibivugwa muri aka gace." 28
C.F.R. §42.108(e)



